
OYOQQUDUQ FOSFORITLARI 
ASOSIDA NAM SAQLOVCHI 
KOMPOZIT MINERAL 
O‘G‘ITLAR OLISH 
TEXNOLOGIYASI
Raxmatullayeva Laylo Baxtiyor qizi
Navoiy davlat universiteti tayanch doktoranti

Ilmiy rahbar: Taxirova Nargisa Baxriddinovna
Navoiy davlat konchilik va texnologiyalar universiteti o‘qituvchisi

Annotatsiya: Mazkur maqolada Oyoqquduq fosforitlari asosida namni saqlash va oziqa elementlarining tuproqda 
bosqichma-bosqich ajralib chiqishini ta’minlovchi kompozit mineral o‘g‘itlar olishning ilmiy-texnologik asoslari yoritilgan. 
Fosforit xomashyosidan foydalanish orqali mahalliy mineral resurslarni chuqur qayta ishlash, fosforli o‘g‘itlarning samara-
dorligini oshirish hamda tuproqdagi namlikdan oqilona foydalanish imkoniyatlari tahlil qilingan.

Kompozit o‘g‘it tarkibida fosforit komponenti bilan bir qatorda suvni yutish va ushlab turish xususiyatiga ega polimer yoki 
tabiiy polimer asosidagi komponentdan foydalanish taklif etiladi.

Kalit so‘zlar: Oyoqquduq fosforitlari, mineral o‘g‘it, kompozit o‘g‘it, nam saqlash, gidrogel,, granulyatsiya, sekin ajraluvchi 
o‘g‘it, texnologiya.
Abstract: The article presents the scientific and technological foundations for producing composite mineral fertilizers 
based on Oyoqquduq phosphorites that provide moisture retention and the gradual release of nutrients in the soil. The 
possibilities of deep processing of local mineral raw materials, increasing the efficiency of phosphate fertilizers, and 
rational use of soil moisture are analyzed.

Along with the phosphorite component, the proposed composite fertilizer contains a polymer or natural polymer-based 
component capable of absorbing and retaining water.

Key words: Oyoqquduq phosphorites, mineral fertilizer, composite fertilizer, moisture retention, hydrogel, granulation, 
slow-release fertilizer, technology.
Аннотация: В статье освещены научно-технологические основы получения композиционных минеральных удо-
брений на основе ойоккудукских фосфоритов, обеспечивающих сохранение влаги и поэтапное высвобождение 
питательных элементов в почве. Проанализированы возможности глубокой переработки местного минерального 
сырья, повышения эффективности фосфорных удобрений и рационального использования почвенной влаги.

В составе композиционного удобрения наряду с фосфоритным компонентом предлагается использовать поли-
мерный или природный полимерный компонент, обладающий способностью поглощать и удерживать воду.

Ключевые слова: ойоккудукские фосфориты, минеральное удобрение, композиционное удобрение, сохранение 
влаги, гидрогель, грануляция, удобрение с замедленным высвобождением, технология.

KIRISH
Qishloq xo‘jaligida mineral o‘g‘itlardan samarali foydalanish nafaqat o‘simliklarni zarur oziqa element-

lari bilan ta’minlash, balki tuproqdagi namlikdan oqilona foydalanish bilan ham bevosita bog‘liq. Ayniqsa, suv 
resurslari cheklangan va qurg‘oqchil hududlarda berilgan o‘g‘itning tuproqdagi namlik sharoitida o‘zlashtirilishi 
muhim ilmiy-amaliy masalalardan biridir. Fosfor o‘simliklarning ildiz tizimi rivojlanishi, energiya almashinuvi va 
hosil shakllanishida muhim elementlardan biri hisoblanadi. Shu bilan birga, tuproqda fosforning harakatchanligi 
cheklangan bo‘lib, uning bir qismi tuproq mineral komponentlari bilan bog‘lanib, o‘simlik uchun kam o‘zlashtiri
ladigan shaklga o‘tishi mumkin. Fosforit tarkibidagi asosiy fosfat minerali apatит guruhiga mansub bo‘lib, uning 
tarkibida kalsiy fosfatlar asosiy o‘rin tutadi. 

O‘zbekiston hududidagi fosforit konlari, xususan Markaziy Qizilqum fosforitlari asosida kompleks mineral 
o‘g‘itlar olish bo‘yicha ilmiy tadqiqotlar olib borilgan. Tadqiqotlarda fosforit xomashyosini nitrat va sulfat kislotalar 
bilan qayta ishlash, ammoniylashtirish hamda NPK tipidagi o‘g‘itlar olish imkoniyatlari ko‘rsatilgan. 

Bugungi kunda fosforli o‘g‘itlarni nafaqat oziqa elementlari manbai, balki ularni tuproqdagi namlik bilan 
bog‘liq holda boshqariladigan tizim sifatida yaratish masalasi ham dolzarbdir. 2024-yilda chop etilgan tadqiqotda 
kraxmal, fosforit va limon kislotasi asosida biologik parchalanadigan gidrogel ishlab chiqilib, uning suvni saqlash 
va fosforni sekin ajratish xususiyatlari o‘rganilgan. Tadqiqotda fosforit saqlagan gidrogel fosforning sekin ajrali
shiga yordam berishi aniqlangan. 

MAVZUGA OID ADABIYOTLAR SHARHI
Mahalliy fosforitlarni qayta ishlash va ular asosida mineral o‘g‘itlar olish masalasi O‘zbekiston kimyo tex

nologiyasi yo‘nalishida keng tadqiq qilingan. Markaziy Qizilqum fosforitlari asosida azot-fosfor-kaliyli kompleks 
o‘g‘itlar olish texnologiyalari ishlab chiqilgan bo‘lib, bunda fosforitlarni kislotali parchalash va keyinchalik 
ammoniylashtirish jarayonlaridan foydalanilgan. 

So‘nggi tadqiqotlarda past navli fosforit va fosforit chiqindilaridan foydalanish masalasiga ham e’tibor 
kuchaymoqda. Jumladan, 2024-yildagi tadqiqotlarda Markaziy Qizilqum fosforitlarini termik qayta ishlash nati-
jasida hosil bo‘ladigan fosfat chiqindilarini nitrat kislota bilan qayta ishlash imkoniyatlari o‘rganilgan.

A.U. Erkaev, A.M. Reimov, Sh.S. Namazov, B.M. Beglov va boshqa tadqiqotchilar Markaziy Qizilqum 
fosforitlarini nitrat kislota bilan parchalash asosida nitrokalsiyfosfatli o‘g‘itlar olish jarayonlarini o‘rgangan. 
Ularning tadqiqotlarida fosforit xomashyosining tarkibi, nitrat kislota sarfi, fosforning o‘tish darajasi hamda hosil 
bo‘ladigan nitrokalsiyfosfat pulpasining fizik-kimyoviy xususiyatlariga alohida e’tibor qaratilgan. 

R.Ya. Yakubov, A.U. Erkaev, K.G. Ibragimov va Z.K. Toirov Markaziy Qizilqumning past navli fosforit-
lari asosida NPK o‘g‘itlari olish, shuningdek, o‘g‘itlarning fizik-kimyoviy xususiyatlarini yaxshilash masalala-
rini tadqiq etgan. Xususan, ular mineral qo‘shimchalarning nitrokalsiyfosfatli o‘g‘itlarning gigroskopik xususi-
yatlariga ta’sirini ham o‘rgangan. Bu tadqiqotlar fosforit asosidagi o‘g‘itlarning nafaqat kimyoviy tarkibi, balki 
saqlash va texnologik xususiyatlarini boshqarish muhimligini ko‘rsatadi. 

A.J. Allamuratova, A.U. Erkaev, A.M. Reymov, Z.K. Tairov va A.N. Ahmadjanov Markaziy Qizilqumning 
past navli fosforitlaridan kompleks o‘g‘itlar olish texnologiyasini tadqiq qilgan. Mualliflar fosforit tarkibidagi 
P2O5 miqdori past bo‘lgan xomashyoni dastlab kislotali boyitish va undan keyin nitrat hamda sulfat kislotalar 
yordamida qayta ishlash imkoniyatlarini asoslagan. Tadqiqotlarda turli N:P2O5:K2O nisbatlaridagi kompleks 
o‘g‘itlarni olish imkoniyati ko‘rsatilgan. 

2026-yilda O‘zbekistonda fosforit asosida organo-mineral o‘g‘itlar olish bo‘yicha ham tadqiqotlar e’lon 
qilingan. Unda past navli fosforit mineralizatsiyalangan massasi boshqa komponent bilan aralashtirilib, sulfat 
kislota yordamida qayta ishlangan. Namlikni saqlash va oziqa moddalari ajralishini boshqarish bo‘yicha xalqaro 
tadqiqotlarda gidrogel materiallaridan foydalanish istiqbolli yo‘nalish sifatida qaralmoqda. Xususan, kraxmal 
asosidagi biologik parchalanadigan gidrogelga fosforit kiritilishi fosforning sekin ajralishiga hamda suvni saqlash 
xususiyatining shakllanishiga imkon bergan. Shuningdek, 2026-yildagi tadqiqotlarda karboksimetilsellyuloza 
asosidagi gidrogel tuproqda namlikni saqlash va o‘g‘itlarning nazoratli ajralishini ta’minlash uchun qo‘llangan. 
Mazkur yondashuv suvni saqlovchi materiallarni o‘g‘it tizimiga integratsiyalash imkoniyatini ko‘rsatadi. 

Biroq mahalliy fosforit xomashyosi, xususan Oyoqquduq fosforitlari asosida nam saqlovchi kompozit 
mineral o‘g‘it olish texnologiyasini alohida texnologik tizim sifatida ishlab chiqish masalasi yanada chuqur 
tadqiqotni talab qiladi.

TADQIQOT METODOLOGIYASI
Taklif etilayotgan texnologiyaning asosiy ilmiy g‘oyasi fosforit o‘g‘itini namlikni saqlovchi komponent bilan 

yagona kompozit tizimga birlashtirishdan iborat. Oddiy fosforli o‘g‘it tuproqqa tushirilganda oziqa moddasining 
bir qismi tezda tuproqning mineral komponentlari bilan o‘zaro ta’sirlashishi mumkin. Kompozit tizimda esa 
polimer yoki tabiiy polimer komponenti suvni yutib, o‘g‘it granulasi atrofida nam mikro-muhit hosil qilishi kutiladi.

Taklif qilinayotgan kompozitning ishlash mexanizmi:
Tuproqqa tushish → suvni yutish → granulada namlikni ushlab turish → fosforli komponentning nam 

muhitda bosqichma-bosqich erishi → oziqa elementlarining ildiz zonasiga yetib borishi.
Bu mexanizmni quyidagi konseptual ko‘rinishda ifodalash mumkin:

1.	 Bosqich

2.	 Jarayon

3.	 Kutiladigan ta’sir

4.	 Granulaning tuproqqa tushishi

5.	 O‘g‘it ildiz zonasiga joylashadi

Kompozit mineral o‘g‘it tuproqqa kiritilgandan so‘ng uning tarkibidagi nam saqlovchi komponent tuproq 
namligini yuta boshlaydi va natijada shishish jarayoni sodir bo‘ladi. Yutilgan namlikning ma’lum qismi kompozit 
tarkibida ushlab qolinib, o‘g‘it granulasi atrofida nisbatan nam mikro-muhit shakllanadi. Hosil bo‘lgan ushbu 
nam muhit fosforli komponentning erish jarayoniga ijobiy ta’sir ko‘rsatib, fosforning tuproq eritmasiga bosqich-
ma-bosqich o‘tishiga sharoit yaratadi.

Natijada oziqa moddasining tuproqqa bir vaqtda katta miqdorda emas, balki nisbatan nazoratli va bosqich-
ma-bosqich ajralishi ta’minlanishi mumkin.Keyingi bosqichda kompozit tarkibida ushlab qolingan namlikning 
tuproq muhitiga qayta taqsimlanishi sodir bo‘lib, o‘g‘it joylashgan ildiz zonasida namlikdan foydalanish sama-
radorligini oshirishga xizmat qilishi mumkin. Bunday yondashuv, ayniqsa, suv resurslari cheklangan va namlik 
tanqisligi kuzatiladigan agroekotizimlarda kompozit mineral o‘g‘itlardan foydalanish samaradorligini oshirish-
ning istiqbolli yo‘nalishlaridan biri hisoblanadi.

2024-yilgi tadqiqotda fosforit va kraxmal asosidagi biologik parchalanadigan gidrogel tizimida fosforning 
sekin ajralishi kuzatilgani va uning ajralish jarayoni Higuchi kinetik modeli bilan tavsiflangan. Bu natija 
fosforitni nam saqlovchi material bilan birlashtirish g‘oyasining ilmiy asoslaridan biri sifatida qaralishi mumkin. 
Shuningdek, 2026-yilgi tadqiqot karboksimetilsellyuloza asosidagi gidrogelning tuproqda suvni ushlab turish 
va o‘g‘itlarning nazoratli ajralishini ta’minlash imkoniyatini ko‘rsatgan. Kompozit o‘g‘itning tavsiya etilayotgan 
texnologik sxemasi:

Oyoqquduq fosforiti
↓

Maydalash va elash
↓

Fizik-kimyoviy faollashtirish
↓

Nam saqlovchi komponent tayyorlash
↓

Fosforit + nam saqlovchi komponent
↓

Bir jinsli aralashtirish
↓

Granulyatsiya
↓

Quritish
↓

Elash va fraksiyalash
↓

Nam saqlovchi kompozit mineral o‘g‘it
↓

Tuproqqa qo‘llash

Mazkur sxemaning afzalligi shundaki, fosforitning mahalliy xomashyo sifatidagi imkoniyatlari nam saqlash 
xususiyatiga ega komponent bilan birlashtiriladi.

TAHLIL VA NATIJALAR
Olingan kompozit o‘g‘itning texnologik samaradorligini baholash uchun uning fizik-kimyoviy, agrotexnik va 

ekspluatatsion xususiyatlarini kompleks ravishda o‘rganish maqsadga muvofiq. Bunda, avvalo, o‘g‘it tarkibidagi 
umumiy P2O5 miqdori, o‘simlik tomonidan o‘zlashtiriladigan P2O5 miqdori hamda suvda eruvchan fosfor miq
dorini aniqlash zarur. Shuningdek, granulalarning mexanik mustahkamligi, suv yutish sig‘imi va namlikni ma’lum 
vaqt davomida ushlab turish qobiliyati kompozit o‘g‘itning texnologik xususiyatlarini tavsiflovchi muhim ko‘rsat-
kichlar hisoblanadi.

Bundan tashqari, fosforning tuproq muhitida ajralish kinetikasi, granulalarning saqlash jarayonidagi bar
qarorligi va tuproq namligining vaqt davomida o‘zgarish dinamikasini aniqlash kompozitning funksional sama-
radorligini baholash imkonini beradi. O‘g‘itning agrotexnik samaradorligini aniqlashda esa o‘simliklarning vege-
tativ rivojlanish ko‘rsatkichlari, jumladan, o‘sish sur’ati, ildiz tizimining rivojlanishi va biomassa shakllanishi kabi 

parametrlarni hisobga olish lozim. Ayniqsa, tajribaning keyingi bosqichida oddiy fosforli o‘g‘it, faollashtirilgan 
fosforit va taklif etilayotgan nam saqlovchi kompozit o‘g‘itni bir xil sharoitlarda parallel ravishda sinovdan o‘tka-
zish muhim ahamiyatga ega.

Bunday taqqoslash kompozit o‘g‘itning fosforni o‘simlikka yetkazib berish, namlikni saqlash va o‘simlik 
rivojlanishiga ta’sirini aniqroq baholash hamda uning oddiy fosforli o‘g‘itlardan farqli texnologik xususiyatlarini 
asoslash imkonini beradi.

Tadqiqotning ilmiy yangiligi sifatida quyidagi jihatlarni taklif etish mumkin:

•	 birinchidan, Oyoqquduq fosforitlarini nam saqlovchi komponent bilan birlashtirish asosida kompozit mineral 
o‘g‘it olishning texnologik konsepsiyasi ishlab chiqiladi;

•	 ikkinchidan, fosforit komponenti va nam saqlovchi material o‘rtasidagi nisbatning kompozitning suv yutish 
hamda fosfor ajralish xususiyatlariga ta’siri aniqlanadi;

•	 uchinchidan, namlikni saqlash va fosforning nazoratli ajralishini bir vaqtning o‘zida ta’minlovchi granulyat-
siyalangan o‘g‘it olish parametrlari asoslanadi;

•	 to‘rtinchidan, mahalliy fosforit xomashyosidan foydalanish orqali suv tanqisligi sharoitida qo‘llash uchun 
mo‘ljallangan funksional mineral o‘g‘it yaratish imkoniyati ilmiy asoslanadi.

XULOSA VA TAKLIFLAR
Oyoqquduq fosforitlari asosida nam saqlovchi kompozit mineral o‘g‘itlar olish mahalliy fosfat xomashyo-

sidan samarali foydalanish va mineral o‘g‘itlarning funksional xususiyatlarini yaxshilashning istiqbolli yo‘nalish-
laridan biridir. Tahlillar shuni ko‘rsatadiki, fosforitni suvni yutuvchi va ushlab turuvchi tabiiy yoki biologik parcha-
lanadigan polimer komponentlar bilan birlashtirish orqali kompozit o‘g‘it tizimini yaratish mumkin.

Bunday tizimda nam saqlovchi komponent suvni yutib, o‘g‘it granulasi atrofida nam muhit hosil qilishi, fosforli 
komponentning esa bosqichma-bosqich ajralishiga sharoit yaratishi mumkin. Ilmiy adabiyotlarda fosforitni 
kraxmal asosidagi gidrogel bilan birlashtirish fosforning sekin ajralishini ta’minlashi mumkinligi ko‘rsatilgan. 
Shu sababli ushbu yondashuvni Oyoqquduq fosforitlari misolida mahalliy xomashyo sharoitlariga moslashtirish 
alohida ilmiy-amaliy ahamiyatga ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

